ԱՄՓՈՓԱԹԵՐԹ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՆԳՆՄԱՆ ՎԱՐԿԵՐԻ ԲԱՆԿԻ ՄԻՋԵՎ 2024 ԹՎԱԿԱՆԻ ԱՊՐԻԼԻ 8-ԻՆ ԵՎ ՄԱՅԻՍԻ 2-ԻՆ ՍՏՈՐԱԳՐՎԱԾ «ԳԵՐՄԱՆԻԱՅԻ ՖԻՆԱՆՍԱԿԱՆ ՀԱՄԱԳՈՐԾԱԿՑՈՒԹՅՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԵՏ․ «ՋՐԱՅԻՆ ՌԵՍՈՒՐՍՆԵՐԻ ՀԱՄԱԼԻՐ ԿԱՌԱՎԱՐՈՒՄ (ՋՌՀԿ)/ԱԽՈՒՐՅԱՆ ԳԵՏ I (ԾՐԱԳՐԻ ՓՈՒԼ 2)» 18․5 ՄԼՆ ԵՎՐՈ, BMZ 2012 66 956 – 2017 ԹՎԱԿԱՆԻ ԴԵԿՏԵՄԲԵՐԻ 18-Ի ՎԱՐԿԱՅԻՆ ՀԱՄԱՁԱՅՆԱԳՐԻՆ ԿԻՑ՝ 2018 ԹՎԱԿԱՆԻ ՄԱՐՏԻ 27-Ի ԱՌԱՆՁԻՆ ՀԱՄԱՁԱՅՆԱԳՐԻ ՓՈԽԱՐԻՆՈՒՄ» ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	15.05.2024թ.

	
	№ 1111/25748-24

	«Ջրային ռեսուրսների համալիր կառավարում (ՋՌՀԿ)/Ախուրյան գետ I (ծրագրի փուլ 2)» 18․5 մլն եվրո, BMZ 2012 66 956 – 2017 թվականի դեկտեմբերի 18-ի վարկային համաձայնագրին կից՝ 2018 թվականի մարտի 27-ի առանձին համաձայնագրի փոխարինում» համաձայնագիրը կողմերի միջև ստորագրվել է 2024 թվականի ապրիլի 8-ին և մայիսի 2-ին: 

Առանձին համաձայնագրով սահմանվում է  ՋՌՀԿ  Ծրագրի փուլ 2-ի նկարագրությանը, ինչպես նաև Ծրագրի իրականացմանն ուղղված վարկային միջոցների հատկացման ընթացակարգերը: Ծրագրի ընդհանուր արժեքը կազմում է 18,5 մլն. եվրո: 

Առաջարկվող փոփոխությամբ նախատեսվում է Առանձին պայմանագրի 1-ին Բաժնում Կումայրի ջրատարի վերանորոգման Ծրագիրը փոխարինել Կապսի ջրամբարի վերակառուցման Ծրագրով և կատարել դրա հետ կապված համապատասխան փոփոխություններ: 

Ծրագրի նպատակն է Ախուրյան գետի հարակից տարածքների ոռոգման, ինչպես նաև գետի վերին մասում ջրային ցանցի բարելավման և ծրագրի իրականացման հետ կապված հարակից խորհրդատվական ծառայություններով ապահովելն է:

Համաձայնագիրն ուժի մեջ է մտնում դրա 4.2-րդ՝ Այլ դրույթներ, հոդվածով սահմանված կարգով.

4.2.4 Սույն Առանձին համաձայնագրի փոփոխությունն ուժի մեջ կմտնի այն օրվանից, երբ KfW-ն ստանա Վարկառուի գրավոր ծանուցումը դրա՝ ուժի մեջ մտնելու համար Հայաստանի Հանրապետության օրենսդրությամբ պահանջվող բոլոր ներքին ընթացակարգերի ավարտի մասին: Եթե նշված ծանուցումը չստացվի մինչև 2024 թվականի հունիսի 30-ը, KfW-ն իրավունք կունենա միակողմանիորեն հրաժարվել սույն համաձայնագրից՝ գրավոր ծանուցում ուղարկելով Վարկառուին:

Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից «Ջրային ռեսուրսների համալիր կառավարում (ՋՌՀԿ)/Ախուրյան գետ I (ծրագրի փուլ 2)» 18․5 մլն եվրո, BMZ 2012 66 956 – 2017 թվականի դեկտեմբերի 18-ի վարկային համաձայնագրին կից՝ 2018 թվականի մարտի 27-ի առանձին համաձայնագրի փոխարինում» համաձայնագրի վավերացումը կամ հաստատումը նպատակահարմար է:
	Ընդունվել է ի գիտություն:

	2. Արդարադատության նախարարություն
	29.05.2024թ.

	
	№ //20810-2024

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է ի գիտություն:

	3. Ֆինանսների նախարարություն
	30.05.2024թ.

	
	№ Ն/5-2/9265-2024

	Հայաստանի Հանրապետության և Վերականգնման վարկերի բանկի միջև 2024 թվականի ապրիլի 8-ին և մայիսի 2-ին ստորագրված «Գերմանիայի ֆինանսական համագործակցություն Հայաստանի Հանրապետության հետ․ «Ջրային ռեսուրսների համալիր կառավարում (ՋՌՀԿ)/Ախուրյան գետ I (Ծրագրի փուլ 2)» 18․5 մլն եվրո, BMZ 2012 66 956 – 2017 թվականի դեկտեմբերի 18-ի վարկային համաձայնագրին կից՝ 2018 թվականի մարտի 27-ի Առանձին համաձայնագրի փոխարինում» համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. ՀՀ ՏԿԵՆ պետական գույքի կառավարման կոմիտե
	24.05.2024թ.

	
	№ ԳՍ/15.3/16807-2024

	Ի պատասխան Ձեր գրության՝ հայտնում ենք, որ «Գերմանիայի ֆինանսական համագործակցություն Հայաստանի Հանրապետության հետ․ «Ջրային ռեսուրսների համալիր կառավարում (ՋՌՀԿ)/Ախուրյան գետ I (Ծրագրի փուլ 2)» 18․5 մլն եվրո, BMZ 2012 66 956 – 2017 թվականի դեկտեմբերի 18-ի վարկային համաձայնագրին կից՝ 2018 թվականի մարտի 27-ի Առանձին համաձայնագրի փոխարինում» համաձայնագրի նախագծով՝ «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:


 
